
Fundargerð stjórnarfundar haldinn í fundarsal Háskólaseturs Vestfjarða, Ísafirði og með aðstoð síma frá Reykhólum og Tálknafirði.
Til fundarins var boðað með dagskrá sem send var út þann 3. júlí s.l..  Formaður setti fundinn og tilkynnti forföll Valdemars Guðmundssonar, í hans stað var boðaður Egill Sigurgeirsson.  Í síma frá Tálknafirði var Ari Hafliðason og Egill Sigurgeirsson frá Reykhólum.  Á Ísafirði voru mætt til fundar Anna G Edvardsdóttir, Birna Lárusdóttir Sigurður Pétursson og Aðalsteinn Óskarsson framkvæmdastjóri sem ritaði einnig fundargerð. 
1. Fundargerð frá stjórnarfundi 25. maí 2009.
Fundargerð hafði verið send út í tölvupósti 29. maí s.l..  Engar athugasemdir bárust, fundargerð samþykkt.
2. Ársreikningur Fjórðungssambands Vestfirðinga fyrir árið 2008, athugasemd við áritun skoðunarmanna.
Framkvæmdastjóri kynnti viðræður sínar við skoðunarmenn ársreiknings.
3. Dagskrá 54. Fjórðungsþings Vestfirðinga. 

· Framkvæmdastjóri kynnti tvær tillögur að dagskrá 54. Fjórðungsþings.  Fjallað um efni þeirra og framkvæmdastjóra falið að útfæra dagskrá samkvæmt umræðu á fundinum.  
· Framkvæmdastjóri kynnti ósk eftirfarandi aðila um kynningu á þinginu;

· Beiðni Samgönguráðuneytis um kynningu á niðurstöðu starfshóps um starfsemi Jöfnunarsjóðs.

· Beiðni Sambands íslenskra sveitarfélaga um kynningu á lýðræðisþróun í sveitarfélögum

· Boð Ferðamálastjóra um að ávarpa þingið.

Stjórn þakkar boð þessara aðila um kynningu á Fjórðungsþingi, hér er um að ræða mikilsverða málaflokka sem fjalla þarf um.  Dagskrá þingsins er í stórum dráttum þegar ákveðin og því naumast rými til að taka inn ný málefni.  Stjórn telur hinsvegar mikilvægt að framangreind málefni fái umfjöllun og felur framkvæmdastjóra að bjóðast til að skipuleggja fundi þessara aðila á Vestfjörðum við hentugt tækifæri. 
· Framkvæmdastjóri kynnti fjárhagsramma þingsins. Rætt um einstaka liði innan fjárhagsrammans og framkvæmdastjóra falið að endurskoða þá til lækkunar á kostnaði.  Vísað til næsta fundar.

· Rætt um skipan embætta þingsins.
4. Fundir með sveitarfélögum á Vestfjörðum 12 – 25. maí 2009.
Framkvæmdastjóri kynnti minnispunkta frá fundum með sveitarfélögum á Vestfjörðum þann 12. til 25. maí s.l..  Stjórn felur framkvæmdastjóra gera samantekt á efnisatriða fundanna og senda sveitarfélögum.
5. Evrópumál. 
a. Opnir dagar í Brussel, 5. – 8. október 2009
Framkvæmdastjóri kynnti efni málþings sem er hluti dagskrár á Opnum dögum í Brussel, þann 6. október n.k..  Fulltrúi landshlutasamtakanna í Norðvesturkjördæmi Páll Brynjarsson, bæjarstjóri í Borgarbyggð, verður með erindi á málþinginu sem haldið er undir hatti NSPA samstarfsins (the Northern Sparsely Populated Areas)
Skráning á viðburði Opinna daga hófst þann 6. júlí s.l..  Stjórn FV samþykkir að framkvæmdastjóri sambandsins sæki viðburðinn en fellur hinsvegar frá fyrri ákvörðun um að senda tvo fulltrúa líkt og síðustu tvö ár.  
b. Ren Ren, vinnufundur 9. júlí 2009.
Framkvæmdastjóri kynnti dagskrá fundar RenRen verkefnisins sem haldinn verður þann 9. júlí n.k..  Framkvæmdastjóri sækir ekki fundinn og vegna sumarleyfa tókst ekki að fá áheyrnarfulltrúa frá skrifstofu Sambands íslenskra sveitarfélaga eða úr sendiráði Íslands í Brussel.  Framkvæmdastjóri kynnti að í samtali við verkefnisstjóra RenRen hefði komið fram að seinkun væri á afgreiðslu umsókna í Interreg IVC, sennilega til loka þessa árs.  Framkvæmdastjóri kynnti að hann myndi leitast við að fá fund í verkefninu í tengslum við Opna daga í Brussel.  
6. Strandsvæðaskipulag. Kynningarfundir í ráðuneytum um gerð nýtingaráætlunar fyrir strandsvæði Vestfjarða.
Framkvæmdastjóri kynnti minnispunkta frá fundum með iðnaðarráherra, sjávarútvegs- og landbúnaðarráðherra, umhverfisráðherra og Sambandi íslenskra sveitarfélaga, þann 29. og 30. júní s.l.. Kynnt var tillaga að gerð nýtingaráætlunar fyrir strandsvæði Vestfjarða, óskað eftir samstarfi og þátttöku í fjármögnun verkefnisins.  Fundina sátu einnig samstarfsaðilar að verkefninu, þau Gunnar Páll Eydal, frá Teiknistofunni Eik, Ísafirði og Sigríður Ólafsdóttir, sviðsstjóri hjá Háskólasetri Vestfjarða.  Framkvæmdastjóri og Sigríður Ólafsdóttir áttu síðan símafund með skipulagsstjóra þann 7. júlí um sama efni.  
Framkvæmdastjóri telur að undirtektir allra þessara aðila hafi verið jákvæðar um framkvæmd málsins en vinna þarf nánar með fjármögnun.  Stjórn felur framkvæmdastjóra að vinna að framhaldi verkefnisins.
7. Sumarfundur LHSS, (landshlutasamtök sveitarfélaga) 18. júní 2009.
a. Starfshópur um endurskoðun starfsemi landshlutasamtaka sveitarfélaga
Formaður kynnti efni sumarfundar Landshlutasamtaka sveitarfélaga, sem haldinn var í Mosfellsbæ í boði SSH.  Meginefni var kynning hugmynda starfshóps um endurskoðun á starfsemi landshlutasamtakanna. Einnig voru kynntar hugmyndir að vinnu starfshóps um sóknaráætlun ríkisstjórnar.  Gangi framangreindar hugmyndir eftir mun það leiða til aukinna verkefna á sviði landshlutasamtakanna.
b. Önnur mál
Rætt um óheillavænlega þróun í framkvæmd póstburðar Íslandspóst í dreifðari byggðum landsins.  Fjórðungssamband Vestfirðinga og  Eyþing munu starfa saman um að knýja fram breytingar á núverandi fyrirkomulagi.
8. Efnahagsmál. 
a. Sóknaráætlun ríkisstjórnar.
Formaður kynnti nánar hugmyndir innan sóknaráætlunar ríkisstjórnar sem kynntar voru á sumarfundi LHSS.  Stjórn FV styður hugmyndir um nýtt og aukið hlutverk landshlutasamtakanna varðandi samráð ríkis og sveitarfélaga í stefnumótun og framkvæmd sóknaráætlunar.
b. Minnispunktar um verklegar framkvæmdir hins opinbera
Framkvæmdastjóri kynnti yfirlit um möguleika í verklegum framkvæmdum á Íslandi samkvæmt upplýsingum af vef stjórnvalda, www.island.is.  Fram kemur að engar framkvæmdir eru tilgreindar á Vestfjörðum hvorki vegaframkvæmdir eða aðrar stærri framkvæmdir t.d. Hvalárvirkjun.  
c. Skýrsla Alþjóðagjaldeyrissjóðsins Strengthening the Budget Framework
Framkvæmdastjóri kynnti samantekt úr skýrslu Alþjóðagjaldeyrissjóðsins (AGS) er varðar málefni sveitarfélaga. Samantekt þessi er unnin af Sambandi íslenskra sveitarfélaga og er að finna á vefnum www.samband.is.  Forráðamenn nokkurra sveitarfélaga hafa verið í sambandi við skrifstofu FV um þær áherslur sem hér koma fram m.a. um sameiningu minni sveitarfélaga.  Stjórn FV telur að AGS vitni hér til stefnu stjórnar sambands íslenskra sveitarfélaga.
9. Sóknaráætlun fyrir Vestfirði
Til fundar kom Þorgeir Pálsson, framkvæmdastjóri Atvinnuþróunarfélags Vestfjarða.  Kynnti hann framkvæmd samstarfsverkefnis félagsins og Fjórðungssambands Vestfirðinga um gerð sóknaráætlunar fyrir Vestfirði. Drög þessarar áætlunar verða kynnt á komandi Fjórðungsþingi.  
10. Samgöngunefnd.
a. Fundur samgönguráðs 3. júní.
Kynnt samantekt vinnufundar Samgönguráðs sem skipulagður var í samstarfi við Fjórðungssamband Vestfirðinga þann 3. júní s.l.  Samantektin hefur verið kynnt þeim aðilum sem sóttu fundinn og engar athugsemdir hafa borist.  Gögn fundarins verða  nú lögð inn í vinnu Samgönguráðs við gerð langtímaáætlunar í samgöngumálum sem áætlað er að leggja fram á Alþingi í haust.  
b. Fundur samgönguráðherra 5. júní.
Sigurður Pétursson, formaður samgöngunefndar FV kynnti umræðu af fundi samgöngunefndar og hluta stjórnar FV með samgönguráðherra á Ísafirði þann 5. júní s.l..  Farið var yfir stöðu vegaframkvæmda á Vestfjörðum, áætlanir næstu ára er varðar vegi, flug og siglingar og fjarskiptamál.  
11. Fundir formanns og framkvæmdastjóra í júní og júlí 2009.
Formaður kynnti að á síðustu vikum hefur verið leitað eftir fundum með menntamálaráðherra og formanni fjárlaganefndar til að ræða stöðu og fjárveitingar til verkefna á vegum hins opinbera á Vestfjörðum. Hér var lögð áhersla á verkefni sem hrint hefur verið af stað á síðustu árum á sviði framhaldsmenntunar, rannsóknastarfsemi og menningarmála.  Fundur var með formanni fjárlaganefndar þann 25. júní s.l. í Reykjavík og með menntamálaráðherra þann 6. júlí s.l.. 

Stjórn FV leggur áherslu að menningarsamningur milli menntamálaráðuneytis og iðnaðarráðuneytis og sveitarfélaga Vestfjarða, verði framlengdur um tvö ár eins og ákvæði eru um í 9. gr samningsins.  Áhersla er á að svæðaskipting verði óbreytt. Varðandi háskólamál þá áréttar stjórn ályktanir Fjórðungsþinga um háskóla á Vestfjörðum í þeirri umræðu sem nú á sér stað um starfsemi háskóla í landinu.  
12. Fulltrúaráðsfundur Fræðslumiðstöðvar Vestfjarða, fundargerð fundar 21. apríl 2009.
Kynnt.
13. Fulltrúaráðsfundur Háskólaseturs Vestfjarða, 29. maí 2009.
Kynnt drög að fundargerð frá aðalfundi. 
14. Aðalfundur Atvinnuþróunarfélags Vestfjarða 27. maí 2009.
Kynningu frestað til næsta fundar.
15. Aðalfundur Markaðsstofu Vestfjarða, 23. júní 2009.
Kynningu frestað til næsta fundar.
16. Aðalfundur Menningarráðs Vestfjarða 30. júní 2009.
Kynningu frestað til næsta fundar en áréttað með framlengingu Menningarsamnings Vestfjarða. 

17. Fjórðungssamband Vestfirðinga. Bréf til fjárlaganefndar Alþingis dags 15. júní 2009. Beiðni um framlag vegna staðarvalsverkefnis.
Kynnt.
18. Fjórðungssamband Vestfirðinga. Bréf til utanríkismálanefndar Alþingis, dags 15. júní 2009.  Umsögn um þingsályktun um aðildarviðræður við EB.  Þingmál 38 og 54.
Kynnt.
19. Samband íslenskra sveitarfélaga.  Fundargerðir 764 (22. maí 2009) og 765. (2. júlí 2009).   
Kynnt.
20. Samtök sveitarfélaga á Vesturlandi. Tilkynning um aðalfund 27. og 28. ágúst 2009.
Lagt til að framkvæmdastjóri sæki fundinn og einn fulltrúi úr stjórn, ákveðið nánar þegar nær dregur.
21. Eyþing. Fundargerð 204 fundar, 25. maí 2009.
Kynnt.
22. Veiðimálastofnun. Kynningarbæklingur um starfsemi.
Kynnt.
23. Atvinnuþróunarfélag Vestfjarða. Dags 20. maí 2009. Málþing um atvinnumál á suðursvæði Vestfjarða, 5. maí.
Kynnt.
24. Íslandsbanki. Dags 22. maí 2009. Breyting á reglum Sjóðs 1, Íslandsbanka
Framkvæmdastjóri kynnti breytingu á fjárfestingastefnu Sjóðs 1, með aukinni hlutdeild ríkisskuldabréfa.  Þann 1. júlí s.l. átti einnig að opna fyrir innlausn í sjóðnum en í frétt á vef Íslandsbanka frá 3. júlí s.l. er tilkynnt um áframhaldandi lokun til 30. janúar 2010 og lækkun gengis allt að 44 % frá 8. október s.l..  Eigendum sjóðbréfa er boðið að leysa upp eign sína, en svara þarf fyrir 14. ágúst n.k.. Framkvæmdastjóra falið að ræða við endurskoðanda og gera tillögu fyrir næsta fund. 
25. Samband íslenskra sveitarfélaga. Dags 27. maí 2009. Frumvarp til vegalaga.
Kynnt.
26. Lífeyrissjóður Vestfirðinga. Dags 28. maí 2009. Ítrekun á greiðslu framlags til Starfsendurhæfingarsjóðs.
Kynnt.
27. Iðnaðarráðuneyti. Dags 29. maí 2009. Beiðni um framlag vegna staðarvalsverkefnis á Vestfjörðum.
Um er að ræða svar við erindi FV frá 5. febrúar s.l..  Ráðuneytið hafnar beiðni sambandsins með frekari fjárstuðningi við verkefnið með vísan til stöðu í efnahagsmálum.  Ráðuneytið lýsir hinsvegar ánægju með þá vinnu sem unnin var í verkefninu og lýsir vilja ráðuneytisins um aðkomu starfsmanna þess við skoðun á verkefnum sem geta komið upp í framtíðinni. 
28. Vegagerðin, Dags 2. júní 2009. afrit bréfs til Ásbjörns Óttarssonar og Einars K Guðfinnssonar, alþingismanna. Vegagerð á Vestfjarðarvegi, á milli Eiðis í Vattarfirði og Þverár í Kjálkafirði.
Kynnt.
29. SHÍ (samtök heilbrigðiseftirlitssvæða á Íslandi) Dags 29. maí 2009. Afrit bréfs til umhverfisráðherra; framsal eftirlitsverkefna frá Umhverfisstofnun til heilbrigðiseftirlitssvæða.
Kynnt.
30. SHÍ (samtök heilbrigðiseftirlitssvæða á Íslandi) Dags 3. júní 2009. Kynningar- og upplýsingarbréf vegna SHÍ.
Kynnt.
31. Ísafjarðarbær. Dags 11. júní 2009. Beiðni um umsögn. Ákvörðun um breytingu á varnarlínum á milli sóttvarnarsvæða.
Framkvæmdastjóra falið að svara erindinu með vísun til ályktunar 53. Fjórðungsþings um sauðfjárveikivarnir.
32. Alþingi. Umhverfisnefnd. Dags 27. maí 2009. Beiðni um umsögn. Frumvarp til laga um erfðabreyttar lífverur, upplýsingar til almennings, EES reglur. Þingskjal 2 – 2. Mál. 
Umsögn ekki unnin.
33. Alþingi. Umhverfisnefnd. Dags 27. maí 2009. Beiðni um umsögn. Frumvarp til laga um eiturefni og hættuleg efni,flúoreraðar gróðurhúsalofttegundir, EEs-reglur. Þingskjal 3 – 4. mál
Umsögn ekki unnin.
34. Alþingi. Umhverfisnefnd. Dags 27. maí 2009.  Beiðni um umsögn.  Frumvarp til laga um meðhöndlun úrgangs  flutningur úrgangs milli landa, EES reglur.  Þingskjal 4 – 4. mál
Umsögn ekki unnin.
35. Alþingi. Umhverfisnefnd. Dags 5. júní 2009. Beiðni um umsögn. Tillaga til þingsályktunar um náttúruverndaráætlun 2009-2013.  þingskjal 52 – 52. mál
Umsögn ekki unnin.Vísað til umsagnar Sambands íslenskra sveitarfélaga
36. Alþingi. Umhverfisnefnd. Dags 16. júní 2009. Beiðni um umsögn. Tillaga til þingsályktunar um hagsmuni Íslands í loftlagsmálum. Þingskjal 18 – 18. mál
Umsögn ekki unnin að sinni, en stjórn telur rétt að vísa efni þessarar þingsályktunar til  fjórðungsþings með vísan til misskiptingar sameiginlegra auðlinda landsins.
Önnur mál.
1. Í tilefni af umræðu á fundinum um efnahagsástand, samgöngumál, starfsemi hins opinbera og sóknaráætlun fyrir Vestfirði samþykkir stjórn Fjórðungssamabands Vestfirðinga eftirfarandi ályktun:   

Samgöngumál. 
Vestfirðingar hafa um áratugaskeið beðið eftir að lokið væri uppbyggingu nútíma vegasamgangna innan fjórðungsins og tengingu við aðra landshluta.  Í gildandi vegaáætlun 2007-2010 og í mótvægisaðgerðum ríkisstjórnar á árinu 2007 vegna þorskaflasamdráttar , mátti loks sjá fyrir endann á helstu verkefnum. Vegna stöðu efnahagsmála þurfa stjórnvöld að skera niður í öllum málaflokkum og ljóst að nýframkvæmdir í vegagerð munu dragast saman.  Því verður að leggja höfuðáherslu við ákvarðanir um vegaframkvæmdir næstu tvö árin, að byggja upp þá hluta vegakerfisins sem setið hafa á hakanum um mörg undanfarin ár.  Vegir þessir eru sumir hverjir orðnir hálfrar aldar gamlir og koma í veg fyrir eðlileg samskipti milli þéttbýlisstaða á Vestfjörðum yfir vetrartímann.  Þetta er staða sem engin önnur samfélög þurfa að  búa við hér á landi.
Í umræðu um stórframkvæmdir á vegum hins opinbera sem viðbrögð við efnahagaástandi hefur ekki verið minnst á verkefni á Vestfjörðum. Stjórn Fjórðungssambands Vestfirðinga krefst (því) þess að litið verði í þessu samhengi til tveggja verkefna.  Annarsvegar á framkvæmdir við Vestfjarðaveg 60 um Barðastrandarsýslur, frá Flókalundi að Bjarkalundi, og hinsvegar, er gerð jarðganga á milli Arnarfjarðar og Dýrafjarðar. 
Efnahagsmál. 
Á síðustu árum hefur átt sér stað uppbygging stofnana á sviði rannsókna,  menntunar og nýsköpun í opinberri þjónustu  á Vestfjörðum, þ.m.a. telja til verkefni sem sett voru af stað á grundvelli tillagna Vestfjarðanefndar vorið 2007 og í mótvægisaðgerðum vegna þorskaflasamdráttar.  Saman tekið eru þetta ekki mörg störf talið hjá ríkinu en í héraði eru þetta mikilsverð störf sem hafa margþætt áhrif á atvinnulíf og samfélag.  Í raun hefur tekist að koma áleiðis því markmiði að koma af stað nýrri tegund atvinnu og nýrri þekkingu sem andsvar við viðvarandi samdrætti í sjávarútvegi og landbúnaði, með tilheyrandi fólksfækkun og minnkandi umsvifum.  Í ljósi efnahagsástands er ljóst að leitað er allra leiða í sparnaði og skilningur er fyrir því í héraði, en um leið verður að gera þá kröfu að verkefnin séu skoðuð hvert og eitt fyrir sig og í því samhengi sem stofnað er til þeirra, en þau ekki tekin af í heild sinni.
Stjórn Fjórðungssambands Vestfirðinga telur að framangreindar áherslur verði kjarni í sóknaráætlun fyrir Vestfirði sem hluti af sóknaráætlun fyrir Ísland.  Lýsir stjórn Fjórðungssambandsins sig á allan hátt reiðubúin til samstarfs við stjórnvöld á þeim grundvelli.
2. Dagsetning stjórnarfundar. Formaður gerði tillögu um miðvikudag 5. ágúst n.k..  Tillagan samþykkt. 

.  

